
Ташрифи  гурӯҳи  кории  техникӣ  ба  ширкати  “Оби  Зулол”  дар
вилояти Суғд

Санаи 14 феврали соли ҷорӣ ҳайати гурӯҳи кории техникӣ дар
доираи зеркомпаненти 3.4 лоиҳаи “Баланд бардоштани устувории
кишоварзӣ” оид ба ғанигардонии маҳсулоти хӯрокворӣ аз ширкати
“Оби Зулол” дидан намуданд.

Ширкати “Оби Зулол” бо ташрифи Асосгузори сулҳу Ваҳдати миллӣ,
Пешвои миллат, Президенти Ҷумҳурии Тоҷикистон мӯҳтарам Эмомалӣ
Раҳмон  соли  2000  фаъолияташро  оғоз  намуда,  дар  замони
соҳибистиқлолӣ  давра  ба  давра  бо  технологияи  муоссир
таҷҳизонида  шудааст.

Имрӯзҳо ширкати мазкур тавассути 9 хати истеҳсоли технологӣ
фаъолиятро  ба  роҳ  монда  зиёда  аз  130  намуди  маҳсулотҳои
хушсифат аз қабили: обҳои нӯшокии ташнашикани газдору бегаз бо
ранг ва ҳаҷмҳои гуногун, ғизои кӯдакона, шаҳду шарбатҳо дар
зарфҳои шишагину қоғазӣ ва дигар намуди афшураҳоро бо сифати
олӣ омода менамояд.

Ҳаҷми умуми истеҳсоли маҳсулоти он дар як шабонарӯз як миллион
литрро ташкил дода, зиёда аз 450 нафар кормадонро бо ҷои кори
доимӣ таъмин намудааст.

Бештари (70 фисад) маҳсулотҳои ин ширкат бо витамину минералҳо
ғанӣ  гардонида  шуда,  барои  аҳолӣ  махсусан  занҳои  ҳомила,
кӯдакону наврасон манфиатовар мебошанд.

Ашёи хом ки барои истеҳсоли шаҳду шарбат, афшура ва дигар
маҳсулот лозим аст, аз меваҷотҳои лазизи кишварамон (зардолу,
олу, себ шафтолу, нок, биҳӣ ва сабзавотҳои тару тоза помидор,

сабзӣ ва каду) омода гардида, тибқи талаботи мизоҷон коркард,
бастубанд ва дастраси онҳо гардонида мешаванд.

Ҳамаи маҳсулотҳои омодагардида аз ҷиҳати экологӣ тоза буда, ба
талаботи  стандарти  ҷаҳонӣ  ҷавобгӯй  мебошад.  Ҳайати  гурӯҳи
кории техникӣ аз корхонаи мазкур дидан намуда, ба фаъолияти
пурсамари он баҳои баланд доданд.

 



Боздиди гурӯҳи кории техникӣ
аз  корхонаҳои  истеҳсол  ва
коркарди орд дар вилояти Суғд
Боздиди  гурӯҳи  кории  техникӣ  аз  корхонаҳои  истеҳсол  ва
коркарди орд дар вилояти Суғд

Боиси  ифтихор  ва  сарфарозист  аст,  ки  имрӯзҳо  бо  шарофати
соҳибистиқлолӣ дар миқёси ҷумҳурӣ дар қатори дигар корхонаҳо
зиёда аз 45 корхонаи хурду бузурги истеҳсоли орд ва коркарди
он бо усули муоссир (18 адад дар вилояти Суғд, 20 адад дар
вилояти Хатлон ва 7 адад дар ШНТҶ) фаъолияти пурсамар дошта,
аҳолии кишварро бо маҳсулоти ғизоӣ таъмин менамоянд.

Санаи  13  феврали  соли  ҷорӣ  ҳайати  гурӯҳи  кории  техникӣ
(намояндагон аз Вазорати тандурустӣ ва ҳифзи иҷтимоии аҳолии
Ҷумҳурии  Тоҷикистон,  Вазорати  саноат  ва  технологияҳои  нав,
Вазорати кишоварзӣ, Муассисаи давлатии “Рушди соҳибкорӣ дар
соҳаи кишоварзӣ” Агентии Тоҷикстандарт ва кормандони Барномаи
озуқавории ҷаҳон БОҶ) дар доираи зеркомпаненти 3.4 оид ба
ғанигардонии  маҳсулоти  хӯрокворӣ  махсусан  орди  гандум  бо
роҳбарони  корхонаҳои  истеҳсоли  орд  дар  вилояти  Суғд  (ҶДММ
“Хубҷамъ Инвест”, ҶДММ “АҶР”, ҶДММ “Зернавая компания”, ҶДММ
“Фатир”, ҶДММ Султони Ҳаким” ва намояндагони Мақомоти иҷроияи
ҳокимияти давлатии вилояти Суғд) мулоқоти корӣ анҷом дода шуд.

Сараввал  намояндаи  Вазорати  саноат  ва  технологияҳои  нав
Солеҳзода  Умед  ҷаласаро  оғоз  намуда,  оид  ба  ғанигардонии
маҳсулоти хӯрокворӣ махсусан орди гандум суханронӣ намуд.

Сипас Ҳақназаров Иномҷон — директори Институти ғизо, Афзалшоҳ
Воҳидзода — корманди Агентии Точикстандарт, Абдуллоева Заррина
— корманди МД “Рушди соҳибкорӣ дар соҳаи кишоварзӣ” ва Билив
Гунда  -мутахассис  технолог  оид  ба  ғанигардонии  маҳсулоти
хӯроквории  БОҶ  доир  ба  моҳият  ва  ғанигардонии  маҳсулоти
хӯрокворӣ  махсусан  орди  гандум  суханронӣ  намуда,  иброз

доштанд:  омехтаҳои  (примексҳои)  витамину  минералҳо  барои
ғанигардонидани  орди  гандум  бо  мақсади  баланд  бардоштани
ғизонокии маҳсулот барои қишри ниёзманди аҳолӣ, ки махсусан
қисме  аз  занҳои  ҳомила,  кӯдакону  наврасон,  ки  дар  онҳо
норасоии витамену минералҳо ба назар мерасад ва аз бемориҳои
гуногун азият мекашанд пешбинӣ гардида шудааст.
Сипас аз ҷониби соҳибкорон оид ба дастрасии премиксҳо, ба роҳ
мондани  хати  истеҳсоли  микронутриент  дар  ҷумҳурӣ  ва  дигар
масъалаҳои ҳалталаби соҳа суолу ҷавоб сурат гирифт, ки аз
ҷониби  масъулин  ба  саволҳои  додашуда  ҷавобҳои  мушаххас
гардонида шуд.

Пас  аз  мулоқот  ҳайати  гурӯҳи  кории  техникӣ  аз  як  қатор
корхонаҳои истеҳсолии орди гандум дидан намуданд.

Мақсади боздиди гурӯҳи кории техникӣ аз наздик шиносои пайдо
намудан  бо  фаъолияти  корхонаҳои  мазкур  ва  ҷорӣ  намудани
таҷрибаҳои  давлатҳои  пешрафта  дар  ҷодаи  ғанигардонии
маҳсулотҳои  хӯрокворӣ  мебошад.
Корхонаҳои ҶДММ “Хубҷамъ Инвест” фаъолияташро аз соли 2018 ба
роҳ монда, дар он орди навъи олӣ, навъи якум, дуюм ва сабӯс
барои хўроки чорво истеҳсол мегардад. Ҳаҷми умуми истеҳсоли он
дар як шабонарўз 400 тоннаро ташкил дода, зиёда аз 90 нафар
кормадонро бо ҷои кори доимӣ таъмин намудааст.

Корхонаҳои ҶДММ “Зерновая компания” дар даврони соҳибистиқлоли
фаъолияташро оғоз намуда, дар он орди навъи олӣ, навъи якум,
дуюм ва сабӯс барои хўроки чорво истеҳсол мегардад.

Ҳаҷми  умуми  истеҳсоли  маҳсулоти  он  дар  як  шабонарўз  500
тоннаро ташкил дода, зиёда аз 150 нафар кормадонро бо ҷои кори
доимӣ таъмин намудааст.
Ҳамчунин аз орди истеҳсолгардида кормандони корхона зиёда аз
55 номгӯи маҳсулоти нонӣ ва қаннодиро истеҳсол намуда, пешкаши
харидорон мегардонанд.

Корхонаи ҶДММ “Орди фатир” фаъолияташро аз моҳи апрели соли
2016 оғоз намуда, дар он низ орди навъи олӣ, навъи якум, дуюм



ва сабӯс барои хўроки чорво истеҳсол мегардад.

Ҳаҷми  умуми  истеҳсоли  маҳсулоти  он  дар  як  шабонарўз  200
тоннаро ташкил дода, зиёда аз 50 нафар кормадонро бо ҷои кори
доимӣ таъмин намудааст.
Қобили зикр аст, ки ҳамаи корхонаҳои истеҳсоли орд маҳсулоти
хомро (гандум) аз Ҷумҳурии Қазоқистон ворид намуда, коркард ва
дастраси аҳолии кишвар мегардонанд.

Корхонаҳои  мазкур  дар  ҷумҳурӣ  тибқи  меъёри  талаботҳои
стандарти  Ҷумҳурии  Тоҷикистон  фаъолиятро  ба  роҳ  монда,
маҳсулоти омодагардида ба гурӯҳҳо бо сифатҳои гуногун ҷудо
карда  мешаванд.  Ҳамҷунин  тибқи  талаботи  стандартии  ҷаҳонӣ
бастубанд гардида, ба аҳолии кишвар пешниҳод мегарданд.



 

Мулоқоти корӣ оид ба бунёди
маркази  агрологистикӣ  дар
вилояти Суғд
Мулоқоти корӣ оид ба бунёди маркази агрологистикӣ дар вилояти
Суғд

Муассисаи давлатии “Рушди соҳибкорӣ дар соҳаи кишоварзӣ” дар
доираи  компоненти  2  лоиҳаи  “Баланд  бардоштани  устувории
кишоварзӣ” санаи 6 феврали соли ҷорӣ бо намояндагони Мақомоти
иҷроияи ҳокимияти давлати вилояти Суғд, мутахассисони масъули
Муассисаи  давлатии  “Рушди  соҳибкорӣ  дар  соҳаи  кишоварзӣ”
ширкатҳои Софреко ва Барс Кансалтинг оид ба бунёди маркази
агрологистикӣ дар вилояти Суғд мулоқоти корӣ анҷом доданд.

Ҳадаф аз мулоқоти корӣ ин сохта ба истифода додани маркази
агрологистикӣ дар вилоят буда, барои баланд бардоштани сифати
маҳсулоти кишоварзӣ, дароз намудани муҳлати нигоҳдории онҳо,

тариқи навъҳо ҷудо намудану ба роҳ мондани басту банд ва ба
содирот нигаронидани маҳсулотҳои кишоварзӣ мусоидат мекунад.

 

Боздиди гурӯҳи кории техникӣ
аз  корхонаҳои  истеҳсол  ва
коркарди  намак  дар  вилояти

Хатлон
Боздиди  гурӯҳи  кории  техникӣ  аз  корхонаҳои  истеҳсол  ва
коркарди намак дар вилояти Хатлон

Боиси  ифтихор  аст,  ки  дар  даврони  соҳибистиқлолӣ  соҳаҳои
гуногуни иқтисодиву иҷтимоии ҷомеа ва дигар арсаҳои дохилии
кишвар давра ба давра рушд меёбад.

Яке аз дастовардҳои бузург дар ҷумҳурӣ фаъолияти корхонаҳои
наву замонавии хурду бузурги истеҳсолӣ ва коркарди маҳсулоти
онҳо, фароҳам овардани ҷойҳои кории доимӣ барои мардум ва
мусоидат ба беҳбуди вазъи иқтисодии онҳо мебошад.

Имрӯз  дар  манотиқи  мухталифи  кишвар  беш  аз  17  корхонаи
истеҳсол ва коркарди намак бо усули пешрафта (16 адад дар
вилояти Хатлон ва 1 адад дар вилояти Суғд) фаъолияти пурсамар
дошта, бо намаки йодшуда (йоддор) аҳолии Тоҷикистонро таъмин
мекунад ва қисме аз ҳадафи маҳсулоти истеҳсолшуда содирот аст.

Мутахассисони Муассисаи давлатии “Рушди соҳибкориӣ дар соҳаи
кишоварзӣ”  дар  доираи  зеркомпаненти  3.4  лоиҳаи  “Баланд
бардоштани устувории кишоварзӣ” санаи 7 феврали соли ҷорӣ бо
гурӯҳи кории техникӣ аз як чанд корхонаи истеҳсол ва коркарди
намак, ба мисли ҶДММ “Алоқа” “Намакдон” ва ҶСК “Хоҷамуъмин”
дар ноҳияи Восеъи вилояти Хатлон дидан намуданд.

Мақсади боздиди гурӯҳи кории техникӣ аз наздик шиносои пайдо
намудан  бо  фаъолияти  корхонаҳои  мазкур  ва  ҷорӣ  намудани
таҷрибаҳои давлатҳои пешрафта дар соҳаи саноат мебошад.

Роҷеъ  ба  масъалаи  мазкур  боздиди  гурӯҳи  кории  техникӣ  аз
корхонаи  ҶДММ  “Алоқа”  оғоз  гардид.  Корхонаи  ҶДММ
“Алоқа”фаъолияташро аз соли 2003 оғоз намуда, ҳаҷми истеҳсоли
он дар як сол 1450-1500 тоннаро ташкил медиҳад. Дар ин корхона
16 нафар ба шуғли доимӣ фаро гирифта шуда, ҳолати санитарӣ ва
басту банди маҳсулот хуб роҳандозӣ шудааст.

Вобаста ба ин мақсад Корхонаи ҶДММ “Намакдон” аз соли 2011
инҷониб фаъолият дошта, ҳаҷми умумии истеҳсоли маҳсулот дар як
сол 1750 – 1800 тоннаро ташкил медиҳад. Дар ин корхона низ 20
нафар ба шуғли доимӣ фаро гирифта шудааст.

Корхонаи  ҶСК  “Хоҷамуъмин”  яке  аз  калонтарин  корхонаҳои
истеҳсолӣ ва коркарди намак дар кишвар мебошад, ки бо талаботи
замони муосир бунёд гардида, дар як шабонарӯз аз 30 то 32
тонна маҳсулоти хушсифат тавлид ва коркард мекунад.

Қабили зикр аст, ки ҳамаи корхонаҳои истеҳсолӣ ва коркарди
намак дар ҷумҳурӣ тибқи меъёри стандартии Ҷумҳурии Тоҷикистон
фаъолият  намуда,  маҳсулоти  омодагардида  ба  гурӯҳҳои  дорои
сифатҳои гуногун тақсим карда мешаванд. Онҳо инчунин тибқи
талаботи стандартҳои байналмилалӣ бастубанд шуда, ба аҳолии
кишвар ва барои содирот нигаронида шудаанд.

Дар  фарҷом  ҳайати  гурӯҳи  кории  техникӣ  аз  ҳолати  гигению
санитарӣ, тавлиду коркарди маҳсулот, бастубанд ва захираи он
дар захирагоҳ аз наздик шинос шуда, мувофиқи талаботи бозори
имрӯзаи ҷаҳонӣ барои боз ҳам беҳтар намудани ҳолати гигениву
санитарӣ  ва  бо  сифати  баланд  ба  роҳ  мондани  маҳсулот,  ба
масъулин тавсияҳои судманд доданд.



 

Мулоқоти  корӣ  бо  Бонки
умумиҷаҳонӣ  ва  БОҶ  ҷиҳати
таъмини  амнияти  бехатарии
озуқаворӣ
Мулоқоти  корӣ  бо  Бонки  умумиҷаҳонӣ  ва  БОҶ  ҷиҳати  таъмини
амнияти бехатарии озуқаворӣ

Санаи 06 феврали соли ҷорӣ дар толори Бонки умумиҷаҳонӣ бинои
“Созидание”  бо  иштироки  роҳбарият  ва  намояндагони  Бонки
умумиҷаҳонӣ,  Муассисаи  давлатии  “Рушди  соҳибкорӣ  дар  соҳаи
кишоварзӣ” ва Барномаи озуқавории ҷаҳонӣ (БОҶ) мулоқоти корӣ
ҷиҳати натиҷагирӣ аз рафти татбиқи лоиҳа оид ба масъалаҳои
таъмини амнияти бехатарии озуқаворӣ сурат гирифт.

Мулоқоти корӣ оид ба ташхисии
хок  дар  озмоишгоҳи  хоку
растании  Институти  хокшиносӣ
ва агрохимияи АИКТ
Мулоқоти корӣ оид ба ташхисии хок дар озмоишгоҳи хоку растании
Институти хокшиносӣ ва агрохимияи АИКТ

Муассисаи давлатии “Рушди соҳибкорӣ дар соҳаи кишоварзӣ” дар
доираи  лоиҳаи  “Баланд  бардоштани  устувории  кишоварзӣ”  соли
ҷорӣ  бо  иштироки  Қурбонов  Б  -муовини  директор/ҳамоҳангсози
лоиҳа,  Бурхвалишо  З.  -ҳамоҳангсози  компоненти  3-юм,
Шомаҳмадзода М.Қ. –мутахассис хокшинос, Хоҷаев Ш.И. -директори
Институти  хокшиносӣ  ва  агрохимия,  Хоҷаев  Д.И.  -мудири
озмоишгоҳи  ташхиси  хоку  растании  Институти  хокшиносӣ  ва
агрохимия,  Самадова  М-  менежер  оид  ба  харид  ва  Муродов  И
–сармуҳосиб дар доираи шартнома ҷиҳати муайян намудани ҳолати

ғизоии  хок  дар  миқёси  ҷумҳурӣ  махсусан  дар  71  хоҷагиҳои
тухмипарварие, ки манфиатбарандагони лоиҳа ба шумор мераванд
мулоқоти корӣ анҷом дода шуд.

Дар  мулоқот  роҷеъ  ба  муҳимияту  зарурият  доштани  ташхисҳои
гуногунии хок, муайян намудани ҳолати ҳосилхезии он бо усулҳои
муосири илмӣ ва босифату сари вақт гузаронидани он аз тарафи
мутахассисони соҳа матраҳ карда шуд.

Боздиди гурӯҳи кории техникӣ
аз Ҷамияти саҳомии Комбинати
шири Душанбе
Боздиди гурӯҳи кории техникӣ аз Ҷамияти саҳомии Комбинати шири
Душанбе

Санаи 2 феврали соли ҷорӣ як гурўҳи кории техникӣ дар Ҷамъияти
саҳомии Комбинати шири шаҳри Душанбе бо намояндагони Корхонаи
“ҶММ  шири  Истаравшан”,  ҶММ  шири  Спитамен”,  “ҶММ  шири
Зафаробод”, “ҶММ Нури Сафар”, ҶММ шири Деваштиҷ” ва “ҶММ шири
Саодат”-и ноҳияи Хуросон, мулоқоти корӣ анҷом доданд.

Дар рафти мулоқот ҳайати гурӯҳ таҷрибаи пешқадами давлатҳои
хориҷа,  барои  мисол  Ҷумҳурии  Филипинро  дар  мавриди
ғанигардонии қисме аз маҳсулотои хӯрока таъкид намуданд. Дар
корхонаҳои ин давлат дастрасии маҳсулоти хом, омодаву коркарди
он,  басту  банд  ва  ба  аҳолӣ  пешниҳод  намудани  маҳсулоти
омодашуда аз лиҳози экологӣ тозаи табиӣ чӣ гуна сурат мегирад,
тавзеҳ дода шуд.

Сипас, аз ҷониби Назармоҳ Назарбекова Сардори бахши озмоишии
Ҷамъяти саҳомии Комбинати шири Душанбе, тавассути як филми

мустанад  аз  тарзи  дастрасии  маҳсулоти  хом,  коркарду
ғанигардонӣ  ва  басту  банди  он  пешкаши  ҳозирин  гардид.

Ӯ иброз дошт, ки ин Комбинат фаъолияти худро аз соли 1964 оғоз
намуда, дар замони соҳибистиқлолӣ давра ба давра бо талаботи
замон такмил ёфтааст.

Тибқи талаботи ҷомеа имрўзҳо дар корхонаи мазкур зиёда аз 83
номгўи маҳсулоти панирӣ, кўдакона, маҳаллӣ ва дигар намуди
маҳсулоти ширӣ омода ва барои солимии мардуми кишвар роҳандозӣ
гардидааст.

Тамоми  маҳсулоти  омодашуда  аз  минералу  микроэлементҳо,
аминокислотаҳо ва дигар витаминҳои барои инсон муҳим ва зарурӣ
иборат буда, бинобар сабаби аз ҷиҳати экологӣ тоза ва табиӣ
буданашон муҳлати масрафи онҳо то 10 рўзро дар бар мегирад.

Дар фарҷом ҳайати гурӯҳи корӣ аз ҳолати гигению беҳдоштии
коргоҳҳои коркарди маҳсулот ва тарзи омодаи маҳсулот дидан
намуда, ба он баҳои баланд доданд.



 

Барномаи  табибони  хок  амалӣ
мешавад
Барномаи табибони хок амалӣ мешавад

Бо мақсади амалӣ шудани “Барномаи глобалии табибони хок” дар
доираи зеркомпоненти 3.2-и лоиҳаи “Баланд бардоштани устувории
кишоварзӣ” мутахассисони Муассисаи давлатии “Рушди соҳибкорӣ
дар соҳаи кишоварзӣ” бо намояндагони Ташкилоти озӯқаворӣ ва
кишоварзии Созмони миллали мутаҳид (ФАО) санаи 25 январи соли
ҷорӣ мулоқоти корӣ ба анҷом расониданд.

Дар рафти вохурӣ масъулин ҳолати воқеӣ ва моҳияти гузаронидани
омӯзиши барномаи мазкурро барои мутахассисони соҳаи хокшиносӣ
ва агрохимия мавриди баррасӣ қарор дода, ин иқдомро амали
саривақтӣ арзёбӣ намуданд.

Зеро яке аз мушкилотҳои имрузаи ҷаҳонӣ ин таъсири тағйирёбии
иқлим ба муҳити зист махсусан ба ҳосилхезии хокҳои минтақаи

ҷумҳурӣ ба шумор меравад.

Гузаронидани ҷунин ҷорабиниҳо чиҳати амалӣ намудани ҳадафҳои
лоиҳа,  беҳтар  кардани  идоракунии  ҳосилхезии  хок,  баланд
бардоштани ҳосилнокии зироатҳои кишоварзӣ барои рушди соҳаи
хокшиносӣ ва агрохимия дар ҷумҳурӣ саҳмгузор хоҳад шуд.


